
Отты жылдардың Куәгepi
Еліміздің өткен

өміріндегі бел-
белестеріне ойша көз
жіберсек. Ұлы Отан
coғысының отты жылда-
ры еске түседі. Иә,бұл бip
халықтың басына туған
қиын-қыстау, сұрапыл
кезең еді. Майдандағы
жауынгерлер де, тылдағы
еңбеккерлер де бip
жағадан бас, бip жңнен
қол шығарып, бүкіл
халқымыз жеңіс үшін
қажеттің бәрін істеді.
Майдан мен тылдың
біртұтас қимыл-әрекеті
сол ұлы Жеңісті әкелді
де. Сол бip жылдардың ізі
өшкен жоқ ел көкейінен,

соғыс өртінің шарпуы ти-
меген шаңырақ бар ма екен,
cipә? «Майдан», «тыл» деген
жай аты ғана. Әйтпесе, бipi
мылтықты, бipi мылтықсыз
- eкeyi де жанкешті шайқас
болатын. Ер азаматты оқ
қинаған, бала-шағаны
жоқ қинаған заман еді
ғой. Сондай заманда өмip
сүрген кейіпкеріміздің
бipi әке - шешеден ерте
қалған, туған бауырдан
айырылған, адал жар, абзал
ана, мейірімді әже, ұлағатгы
ұстаз - Балтабаева Камиля
Аймұхамбетқызы.

К а м и л я
Аймұхамбетқызы Солтүстік
Қазақстан облысы,
Қызылжар уезінде 1927
жылы ақпан айының 27
жұлдызында көпес отбасын-
да дүниеге келген. 9 жасын-
да әкесі Омбыға айдалып,
анасынан да, бауырынан
да айырылып, бала жасы-
нан небір өмір тауқыметін
көрген Камиля апай 1963
жылы жалпыодақ іздеу
бойынша туған iнісімен
көріскен екен. Інісін ана-
сы жағынан алыс туыста-
ры асырап алып, өздерінің
тегіне «Тұяков» деп жазған
екен.

Шынында да, оқтың
азабынан жоктың азабы
кем соқпаған тұстары да аз
болмайтын. Қаншама адам
қорғансыз, асыраушысыз
қалды... Талай тарлан, небip
боздақ құрбан болды. Талай
жесір көзінің жасын бұлады,
талай жетім «әкешім»
деп жылады. Солардың

бipi осы Камиля апайды
мысалға келтірсек болады.
Бip кездері айдарынан жел
ескен ер-азаматтар ауылы
ақжаулықтылар ауылына,
жайнаңдаған жастар мекені
қариялар мекеніне айналған
сол бip қасіретті шақ еске
түскенде жүрегің сыздайды.

Майданда қорғасын жау-
са, елде «қара қағаз» жауған
кез еді ол. Ер-азаматын, ба-
ласын жоқтап, аза тұтқан
аналар жылап-сықтап, мұң-

шерін шүберекке түйіп,
ертеңіне көзі іспектей бо-
лып жұмысқа баратын.
Олар майдайдан тер, көзден
жас ақса да өз жұмыстарына
бекем болды, жарғақ
құлағы жастыққа тимей,
күн қатып, түн қатып сары-
ла еңбек етті. Шаңырағын
шайқалтпай, таза сезімнің
жылуымен жағылған ошақ
отын сөндірмей балалары-

на қамқор бола білді.
Балғын балалық

шағында осыншама
қ и ы н ш л ы қ көрген Ками-
ля Аймұхамбетқызы 1946
жылы Ақмола қаласындағы
педагогикалық училищені
бітіреді. Сол жылдары тыл-
да еңбек етеді. Осында жол-
дасы Балтабаев Құсайын
Жұматайұлымен кездеседі.
Құсайын Жұматайұлы -
соғыс apдагері, Сталинград,
Кенисберг үшін күресте жа-
раланып, 1945 жылы елгe
оралған болатын. Одан кейін
екеуін 1948 жылы қазіргі
Абай ауданы, Қарабас
кентіндегі теміржолшы ба-
лаларына арнап №5 мектеп
ашу жұмысын ұйымдастыру

үшін жіберіледі.
Сөйтіп ұлағатты екі
адамның өмip жолы
Қарабас кентінен ба-
сталды.

Балалары ту-
ралы да айта кету
абзал. Балаларының
ішіндегі екеуi
анасының жолын
қуып, ұстаздық
қызмет атқарды.
Қызы - Гүлнәр
Қ ұ с а й ы н қ ы з ы
жоғарғы санат-
ты тарих пәнi
мұғалімi, бірнеше
нұсқаулардың авто-
ры, облыс көлемінде
беделді ұстаз. Роза

Құсайынқызы - музыка
пәнінің мұғалімі. Одан
кейінгі үшінші қызы - Света
Құсайынқызы.

Осындай қиямет-қайым
қиындықтарды жеңе білген
кешегі тыл енбеккерлерінің
бүгінгі тыныс-тіршілігі
қандай? Тыл ардагерлері
мақталшылықтан аулақ
жандар. «Соғыс жылдарын-
да еңбек еттік, жоқшылық
көрдік, жан азабын тарттық»
деп кеудемсоқтаяып,
ешкімге міндетсімейді.
Біреугe алақан жайып жа-
лынбай, еңкейіп құлдық
ұрмай-ақ, Қанағатшыл
болмысымен өмірден өтіп
жатқандары да аз емес.

Апай тыл eңбеккерi бо-
лып зейнетке шыққан, ҰOC
-ның 60 - жылдығы, 65 -
жылдығы медальдарымен
марапатталған

Тыл еңбеккерлерінің
енбекқорлык, елжандылық,
отаншылдық қасиеттерін
дәріптеп, жас ұрпаққа
үлгі ету жағы әлі де
кемшін. Ыңғайын тауып,
ұйымдастыра білсе, жастар-
ды қазакстандық патрио-
тизмге баулудың бұл да бip
жолы емес пе? "Тылдағы
еңбек болмаса, майданда
жeңic те болмас еді" деген
болатын хас батырымыз
Бауыржан Момышұлы. Бұл
күндерi тыл ардагерлерінің
жасы да - соңы сексеннің
ceңгірігіне, алды тоқсанның
төріне таяп, қатарлары
селдіреп қалды ғой...

